
cella
Currāx per urbem festīnat. servus Giscōnem et Catiam ad Subūram dūcit. servum Rūfīna videt.
Rūfīna	salvē, Currāx!
Currāx	veterānus cellam quaerit, domina. veterānus est Giscō. Giscō uxōrem et fīlium habet. et canis est Celer.
fīlium tenet Catia. marītus Celerem mulcet. Rūfīna Giscōnem et uxōrem salūtat. Rūfīna īnfantem laudat, sed canem ānxiē spectat.
Rūfīna vīnum et multum cibum portat. Catia cibum cōnsūmit.
Catia	cibus est optimus, Rūfīna!
Currāx Giscōnem ad cellam dūcit. Currāx cellam laudat.
Currāx	cella est quiētissima. cella aspectum optimum habet. cella est …
Giscō	parva et obscūra!
subitō cadit tēgula et columba per rīmam volitat. Celer lātrat. magnus mūs per iānuam currit.
Giscō	mūs in cellā habitat. cella nōn est optima, sed tū es negōtiātor optimus, Currāx!

